
ll-vjagg taghna, permezz tal-pubblikazzjoni Lapsi fil-grajja tal-Knisja ta’ San Giljan, wassalna
fl-ahhar snin fuq |-ghatba tas-Seklu XIX, seklu importanti ghaliex f'nofsu San Giljan inghata
l-awtonomija u twaqqaf bhala Vici-Parrocca u aktar tard, sar Parrocéa ghalih.

Fl-ahhar artiklu minn din is-sensiela,* tajna harsa dettaljata lejn ir-raba’ binja tal-Knisja ta’ San
Giljan. Terragna triq pjuttost twila. Tlagna minn punt fejn rajna I-knisja kkundannata ghall-
ghelug mill-Isqof Gaspare Gori Mancini fl-1723,2 b’ordni li din tinbena mis-sisien wara biss
erbghin sena mill-bini taghha fI-1683. Tajna wkoll harsa lejn ir-rapporti mimlija reqga taz-zjarat
tal-Isqof Alpheran De Bussan fl-17293 u I-1736* li provdewlna dettalji interessanti fuq ir-raba’
Knisja ta’ San Giljan, li kif jinghad fl-istess rapport, kienet inbniet mill-gdid mill-pedament.
Dawn jaghtuna x’nifhmu li |-knisja nbniet fl-istess post, thares fl-istess direzzjoni u kellha
|-istess struttura ta’ dik li nbniet fl-1683. Bhal ta’ qabilha, I-knisja kellha tliet artali: il-maggur
fil-fond ihares lejn il-bieb principali u li fuqu kien hemm xbieha antika hafna mpittra fI-1596;
u zewg artali ohra fuq in-nahat tal-korsija tal-knisja: dak tal-lemin iddedikat lill-Axxensjoni, u
dak tax-xellug lil Sant’Anna. Jissemmew ukoll il-fundazzjonijiet mhollija lill-knisja u |-pizijiet
marbuta maghhom; dawk ta’ Mattew Pullicino u Girolama Costanza Casssar marbuta mal-
festa ta’ San Giljan u dik ta’ Martinu Borg, li permezz taghha kienet titgaddes quddiesa kull
nhar ta’ #add bejn April u Settembru. Tissemma wkoll il-fundazzjoni mwaqggfa minn Duminku
Ciantar li permezz taghha kienu jinxteghlu I-lampieri quddiem l-artali laterali msemmijin.

Fl-ahhar artiklu mis-sensiela tajna harsa wkoll lejn iz-zjara pastorali tal-Isqof Bartolomeo
Rull, zjara li fiha I-Isqof ta diversi struzzjonijiet u dispozizzjonijiet u li r-rapport taghha huwa
xhieda tar-reqqa u tal-precizjoni li biha I-Isqof u I-prelati tieghu kienu jinviztaw u jispezzjonaw
il-knejjes.® Ghalagna mbaghad b’harsa lejn ir-rapporti tad-diversi zjarat li ghamel I-Isqof
Vincenzo Labini f-1781,° -1783,7 1-1785,% 1-1787,° 1-1789% u 1-1791* rispettivament. Dawn
ir-rapporti qosra jiddokumentaw biss struzzjonijiet li I-Isqof ta fuq iz-zamma tal-knisja u tal-
apparat liturgiku, bla ma jaghtu dettalji fuq il-knisja, b’kuntrast ma dawk tal-Isqof Alpheran.

Bidu tas-Seklu XIX: I-Isqgof Mattei jzur il-Knisja

Il-bidu tas-Seklu XIX gab mieghu tibdil kbir f’"Malta. Bizzejjed nghidu li f1-1800 giet fi tmiemha
l-okkupazzjoni Franciza u bdiet tithejja t-triq ghall-Kolonjalizmu Ingliz. F'dan iz-zmien zar il-
Knisja ta’ San Giljan I-Isqof il-gdid tad-Djocesi - Ferdinandu Mattei. Mattei kien l-ewwel isqof
imwieled Malta, sewwasew mill-Belt ta’ Senglea, belt b’rabta intima mal-Qaddis Konfessur San




Giljan. Mattei kien inhatar Isqof Awziljarju
tal-Isqof Labini ftit gabel ma’ dan miet fl-
1807. Fit-18 ta’ Settembru ta’ din is-sena
gie nominat Isqof ta’ Malta. Kien |-ewwel
kanonku tal-Katidral li sar Isqof ta’ Malta u
Arcisqof Titulari ta’ Rhodi.*

Mattei zar il-Knisja fI-1809** u fI-1811.** Bhar-
rapporti taz-zjarat tal-lsqof Labini, dawk
ta’ Mattei huma wkoll xotti mid-dettalji.
Madankollu jaghtuna stampa c¢ara fuq il-
gaghda generali tal-knisja. Mir-rapport taz-
zjara tal-1809 ninnutaw li I-knisja kienet
ghadha tissejjah ’il-Knisja tal-Axxenzjoni tas-
Sinjur Taghna Gesu Kristu sive San Giljan’.
Mhux ta’ b’xejn li sa llum il-knisja ghadha
tissejjah ‘Ta’ Lapsi’, ghalkemm iddedikata lil
San Giljan. ll-vizitatur sab li |-Knisja kienet
imzejna b’mod xierag u nadifa. L-artal il-
maggur u dawk laterali kienu mghammra
b’dak li hu necessarju ghas-sagrificéju tal- }iae
quddiesa u kien evidenti li kien hemm min L-IsqofFerdmando Mattet, kwadru fl-Awla Kapitulari
jiehu hsieb il-knisja. FI-1811 is-sitwazzjoni tal-Kolleggjata ta’ Marija Bambina, Senglea
tbiddlet ghaliex mit-tliet artali mwaqqgfa

kanonikament fil-knisja, kemm l-altar il-maggur u l-artal ta’ Sant’Anna kienu niegsa mill-
apparat liturgiku necessarju ghas-sagrificéju divin. Ghaldagstant I-Isqof ordna li ma jigix
iccelebrat quddies fuq l-artali sakemm dawn jigu mghammra kif jixraq.

1849: Zjara Pastorali mill-Isqof Sant u Talba mill-Giljanizi

FI-1849 is-sitwazzjoni kienet thiddlet hafna. l-popolazzjoni f’San Giljan zdiedet ghal 250 ruh®®
u n-nies kienu ged jaffacjaw sfidi partikolari fosthom il-boghod mill-Parroéca Elenjana. F'dan
il-kuntest ghamel iz-zjara tieghu fil-Knisja Rurali ta’ San Giljan I-Isqof Publiju Maria Sant. Sant
gie nominat Isqof mill-Papa Piju IX fit-12 ta’ April 1847, wara li kien serva ta’ Vigarju Generali
kemm tal-Isqof Mattei u tal-Isqof Frangisku Saverju Caruana. Sar Isqof Titulari ta’ Larinda u
Awziljarju ta’ Malta fl-ahhar tal-episkopat tal-Isqof Caruana. Ha d-Djocesi ta’ Malta f’idejh
f’eta avvanzata ta’ 70 sena.'®

Wagqt vizta li I-Isqof Sant kien ged jaghmel fil-Parrocc¢a ta’ Birkirkara fI-1849, nnomina lil Mons.
Kalé¢idon Falzon D.D. biex izur il-knejjes filjali, inkluz dik ta’ San Giljan. Ir-rapport taz-zjara li
saret nhar it-23 ta’ April, isejjah il-knisja b’dan il-mod: ’il-Knisja Rurali tal-Axxenzjoni tas-Sinjur
Taghna Gesu Kristu u San Giljan’, li kienet tinsab fiz-zona li kienet iggib |-istess isem. Jippreciza
wkoll li din kienet taga’ taht il-Knisja Kolleggjata ewlenija tal-art ta’ Birkirkara.'” Il-prelat
vizitatur sab il-knisja mizmuma kif jixraq. Zar l-altar maggur, li kien moghni bl-apparat liturgiku
necessarju, kif ukoll b’tabernaklu. Zar ukoll I-altari laterali u sabhom li kienu minghajr il-gebla

¢entrali li kienet izzomm fiha r-relikwi. Ghal
din ir-raguni, ordna li ma jibgax isir quddies
fughom sakemm jigu mghammra bil-gebel
gaddis. Fl-ahhar, zar ukoll is-sagristija i
sabha mghammra b’kollox u li kien jidher car
li kienet imharsa.

Fdin il-vizta li kienu geghdin jaghmlu
[-Isgof Sant u I|-prelati vizitaturi appuntati
minnu, Dun Guzepp Xerri gie kkonfermat
bhala  Prokuratur tal-Fratellanza  tad-
Duluri fil-Kolleggjata Elenjana u t-Tabib Dr
Michele Parnis gie kkonfermat fil-kariga ta’
Prokuratur tal-Knisja tal-Axxensjoni u ta’ San
Giljan (minflok Dun Gwakkin Vassallo*®). Dan
kollu jaghtina x’nifhmu li San Giljan ma kienx
ghadu nghata |-awtonomija li nafu li kienu
talbu r-residenti tieghu.

Minkejja dan, minn sorsi ohra nafu li matul
il-vizta pastorali tal-Isqof Sant f’Birkirkara
L-Isqof Publju Marija Sant fl-1849, ir-residenti ta’ San Giljan ghamlu
|-ewwel tentattiv biex jilhqu |-ghan taghhom
li San Giljan jingata mill-Parroééa ta’ Sant’Elena ta’ Birkirkara u jsir parroé¢ca ghalih. Emanuel
Benjamin Vella, fil-ktieb tieghu Storja ta’ Birkirkara u I-Kolleggjata Taghha, jghidilna li fis-Seklu
XIX “xi kolonji tal-Lvant ta’ Birkirkara kienu saru bizzejjed gawwija biex jaghmlu bhal huthom
il-godma tal-punent u jitilqu. L-ewwel ma beda kien San Giljan.”* Ir-residenti ta’ San Giljan
f’dan iz-zmien kienu jammontaw ghal hamsin familja matul is-sena kollha u matul is-sajf il-
popolazzjoni kienet tagbez |-elf persuna minhabba li I-lokalita kienet popolari hafna bhala
post tal-villeggjatura.

Vella jghidilna li kien propju fil-21 ta’ April tal-1849, jumejn qabel iz-zjara fil-Knisja Rurali ta’ San
Giljan, li Ercole Mamo dei Marchesi Mompalao, flimkien ma’ hdax min-nies influenti li kienu
jghixu f’San Giljan, f/ismu u f’isem il-poplu kiteb lill-lsqof Sant u ta r-ragunijiet ghaliex San Giljan
kellu jinghata awtonomija mill-Kolleggjata ta’ Birkirkara. Fost dawn ir-ragunijiet issemmiet
iz-zieda fil-popolazzjoni u |-boghod li kellhom biex jaslu bis-sagramenti minn Birkirkara.
Izda raguni ta’ urgenza kienet il-propaganda qawwija li kienu ged jaghmlu I-Protestanti u
[-Metodosti, li kellhom dar ghal-lagghat fil-lokalita. Ghaldagstant talbu li jinghatalhom mexxej
spiritwali biex jikkumbatti din il-propoganda u jaqdi |-htigijiet tar-ruh. Huma kienu lesti li ghall-
ewwel sena johorgu 150 skud ghal sacerdot, bit-tama li wara jinghata xi benefizzju mill-Isqof
jew mill-Gvern. Fl-ahhar talbuh ukoll sabiex jaghmel il-knisja sagramentali.

Patri Alexander Bonnici jesprimi I-fehma li I-Isqof Sant kien diga iddecieda li jaghmel lil San
Giljan vici-parroééa gabel il-vizta pastorali tieghu go Birkirkara, tant li fl.ewwel gurnata tal-




vizta tefa’ ghajnejh fug Dun Guzepp Xerri, qassis zaghzugh li kien jipprometti, sabiex jafdah
bil-vici-parroééa I-gdida?. L-Isqof Sant aécetta t-talba tal-Giljanizi u San Giljan kien dikjarat
viCi-parrocca.

Xerri beda |-ministeru pastorali tieghu fil-lokalita nhar il-5 t’/Awwissu 1849, u hawn bdiet rabta
kbira bejn dan ir-raghaj spiritwali ma’ San Giljan, rabta ta’ kwazi 48 sena, rabta li nhallet biss
b’mewtu fl-1897.%

Hidmet il-Viéi-Parroku Dun Guzepp Xerri D.D.: It-Tkabbir tal-Knisja u Sfidi Pastorali

Wiehed jista’ biss jimmagina x-xoghol li kellu quddiemu s-sacerdot zaghzugh Dun Guzepp Xerri
hekk kif beda I-hidma pastorali tieghu f’San Giljan. Kellu l-ewwel nett jahseb biex jiehu hsieb
li jorganizza u jaghti struttura lill-hidma tieghu. Kien ghalhekk i f1-1852 gie pprezentat rikors
lill-Isqof Sant sabiex titkabbar il-knisja, li issa kienet saret ¢kejkna wisq biex taqdi I-htigijiet tal-
popolazzjoni - |-aktar fis-sajf.

Din it-talba giet iffirmata mill-Markiz Paul Testaferrata d’Olivier, Serafino Zammit, Luigi A.
Eynaud, Dr Alosio Mallia, Dr Ferdinano Caruana, Dr A. Spiteri u I-Prokuratur tal-Knisja Dr
Michele Parnis, ghan-nom ta’ dawk li kellhom il-propjeta jew li kienu jabitaw kemm b’'mod
permanenti jew b’mod stagonali f'San Giljan.?? Fir-rikors huma urew il-fehma li I-knisja kellha
titkabbar minhabba n-numru dejjem jikber ta’ villeggjanti u jikkonfermaw li kien ghalhekk li
ddecidew li jallokaw somma ta’ flus migbura mill-kontribuzzjonijiet tal-fidili ghal dan il-progett.

Fit-12 ta’ Jannar 1852, |-Isqof talab rapport mill-Prepostu Dun Guzepp Debono D.D. fuq din
it-talba, b’mod partikolari fuq jekk verament kienx jinhass il-bzonn li |-knisja titkabbar. Fis-26
ta’ Jannar, Debono informa lill-Isgof Sant bil-kitba, li ghalkemm il-knisja kienet takkomoda
r-residenti permanenti ta’ San Giljan fix-xitwa, il-knisja kienet tinhass ¢kejkna wisq fl-istagun
tas-sajf, minhabba z-zieda fil-popolazzjoni permezz tan-nies li kienu jigu San Giljan ghall-
villeggjatura. IlI-Prepostu ghaldagstant kien favur li dan il-progett isir, izda bhas-soltu gieghed
kundizzjoni: dik li gabel jinbeda I-progett kellha tingabar is-somma kollha necessarja biex tkopri
I-ispejjez. Debono ma kienx favur li jinbeda portiku quddiem il-knisja. L-Isqof Sant fl-4 ta’ Frar
1852, qabel mar-relazzjoni tal-Prepostu, izda talab li gabel ma jinbeda x-xoghol jigi pprezentat
abbozz. Bl-ghajnuna tal-poplu Giljaniz u |-generozita tal-Isqof Sant, li rregala 150 skud ghal
dan il-ghan,? dan ix-xoghol jidher li kien tlesta sa Frar tal-1853 ghaliex fI-20 tax-xahar il-Knisja
regghet thierket mill-Prepostu Debono, b’delegazzjoni tal-awtoritajiet ekklezjasti¢i.?*

ll-poplu Giljaniz ghen ukoll sabiex il-Vici-Parroku jibni dar ghalih biswit il-knisja minn fejn seta’
jopera u jahdem fuq diversi sfidi pastorali li kellu.

Il-hidma pastorali ta’ Xerri laggghetu ma’ sfidi mhux zghar |i nsibuhom irrakkuntati
f’dikjarazzjoni li ghamel fl-1866 meta gaghad ghall-konkors ghall-Prepositura tal-Kolleggjata
ta’ Birkirkara®®. L-ewwel wahda kienet I-epidemiji tal-kolera, li affaccja ghal tliet darbiet f’"dawn
is-snin. Malta ntlagtet minn dawn I-epidemiji fI-1850, 1854, 1856 u 1865. Ghalhekk f’tlieta
minn dawn l-imxijiet Xerri geda d-dmirijiet tieghu ta’ vici-parroku.




Sfida ohra kienet il-propaganda tal-Kullegg
tal-Protestanti. Patri Alexander Bonnici
jikkuntrasta |-barka li gabet maghha t-twaqqif
ta’ knisja ddedikata lill-Madonna tal-Karmnu
mill-Fratellanza tal-Madonna tal-Karmnu
tal-Belt Valletta fil-bajja tal-Balluta fl-1858,
mal-problemi li figgu bit-twaqqif tal-Kullegg
tal-Protestanti proprju wara l-istess Knisja
Karmelitana f1-1860.2% Ghalkemm |-ghan
tat-twaqqif ta’ dan il-kullegg jidher li kien
it-tharrig ta’ missjunarji, il-Protestanti kienu
geghdin jaghmlu minn kollox biex jigbdu ghal
warajhomin-nies ta’ dawk I-inhawi. Danil-fatt
kien ta’ nkwiet bla gies ghal Xerri, li ghamel
minn din il-problema missjoni partikolari fil-
hidma pastorali tieghu f’San Giljan. Jinghad
li I-Kullegg Protestant kien gieghed ixerred
hafna taghlim kontra r-religjon Kattolika
Rumana u sahansitra jhallas lin-nisa u lill-
irgiel Maltin tal-inhawi biex ixerrdu t-taghlim
\ taghhom u jitkellmu kontra I-Papa, sacerdoti
Dun Guiepp Xerri D.D. u l-gima li I|-Kattolici ghandhom lejn il-
gaddisin. Il-fatt li I-Protestanti kienu jaghtu
karita abbundanti lil min kien jinghagad maghhom kien ta’ tentazzjoni ghall-familji fqar u
huwa ghalhekk li s-Slimizi bagghu maghrufin bil-lagam ‘Tax-Xelin’.?’

II-Vi¢i thabat biex jiftah ghajnejn dawk li kienu daru mal-Protestanti u zamm ghajnejh miftuhin
partikolarment fuq it-tfal u z-zghazagh. Biex jikkuntrasta hidmet il-Protestanti, waqqaf f-1862,
istitut ghall-istruzzjoni morali u religjuza tat-tfal u kien ihallas minn butu I-premijijiet li kienu
jinghataw f’dan I-istitut.? Biex jghinu sabiex idahhal xi haga u b’hekk ikun jista’ jgassam ftit
karita, I-Isqof Pace Forno tah benefizzju msejjah ‘Ta’ Gerduf’ f’"Ghawdex.?® Habrek u rnexxielu
jbieghed hafna erwieh mill-Protestanizmu, xi kultant sahansitra b’periklu ghall-persuna tieghu.
Spiccéa rebah din l-isfida ghaliex wara biss sitt snin il-kullegg spicca fix-xejn ghaliex il-poplu ma
bagax ifittxu meta dan waqaf igassam il-karita.

Ghalkemm Vici-Parroku f’San Giljan, Dun Guzepp hadem ukoll mas-Slimizi u mhux l-ewwel
darba li kien imur jamministralhom is-sagramenti u jhallas I-ispejjez tal-vjagg minn butu. Qeda
wkoll il-htigijiet spiritwali tas-suldati Inglizi fil-barrakki ta’ grib il-bajja ta’ San Gorg.

Aktar Awtonomija, Drittijiet u Opri Sagri fil-Knisja

Hekk kif beda jghaddi z-zmien, il-Knisja ta’ San Giljan akkwistat aktar awtonomija u drittijiet,
minkejja certa rezistenza li sabet u li ser nitkellmu fugha aktar ’l quddiem. FI-1858 insibu i
I-knisja ghamlet zewg passi sinifikanti. L-ewwel pass kien I-ghoti ta’ permess sabiex titqaddes
quddiesa kantata f’”dawn il-festi/solennitajiet: il-Milied, I-Epifanija, il-Konverzjoni ta’ San Pawl,




L-Isqof Gaetano Pace Forno, kwadru mizmum
fis-sagristija tal-Knisja ta’ San Mark, Rabat

Hamis ix-Xirka, il-FHadd ta’ wara s-Solennita ta’
Corpus Domini, I-Ghid tal-Assunta, Santa Elena,
.San Giljan u I—Qad(.ilSII’? KO“ha'_Dan ll-pe.r.rT\es.s. Stema Episkopali tal-lsqofGtano Pace Fofu
inghata wara supplika li saret mill-poplu Giljaniz il-lapida funerarja tieghu fil-Katidral tal-Imdina
nhar it-22 ta’ Lulju 1858.%°

Sa daniz-zmien il-knisja ma kellhiex registri taghha. Is-sagramenti tal-maghmudija u taz-zwieg,
kif ukoll I-imwiet baqgghu jigu registrati gewwa |-Parrocca ta’ Birkirkara. Xerri kien jassisti lill-
morda u jakkumpanja I-mejtin ghac-¢imiterju. Izda f-1858, waqt vizta pastorali li kien ged
jaghmel I-Isqof Fra Gaetano Pace Forno f’San Giljan,3 Xerri gie ordnat igieghed fonti tal-
maghmudija qgrib il-bieb ta’ barra tal-knisja. Il-Vici-Parroku tant ferah ghal din I-ahbar li hallas
ghall-ispejjez ta’ dan il-battisteru minn butu. Minn dak iz-zmien, huwa beda jzomm registru tal-
maghmudijiet fil-Knisja Vici-Parrokkjali ta’ San Giljan. L-ewwel maghmudija li tinsab imnizzla
f’dan ir-registru ggib id-data tal-24 ta’ Frar 1859.32 ll-maghmudijiet bagghu jigu rregistrati wkoll
il-Parrocca, skont |-ordnijiet tal-Isqof Pace Forno, hekk li fir-registru tal-maghmudijiet tnizzlet
nota li dawn kellhom jitnizzlu wkoll fir-registri tal-Parrocc¢a kull xahar wara dawk li jkunu saru
fil-Knisja Kolleggjata ddedikata lil Sant’Elena.

Zvilupp iehor sar fl-1871, fejn Xerri nghata I-fakultd mill-Prepostu biex jaghmel it-tberik tad-
djar fil-granet tal-Ghid.**

[I-fidili urew I-imhabba u d-devozzjoni taghhom lejn il-knisja bl-offerti taghhom ghall-bzonnijiet




d-damask ghall-ventartali; tliet tuzzani gandlieri argentati; pulptu u sfera ndurata; gallerija tal-
orgni u ostensorju argentat; zewg orgnijiet u tliet gniepen, ghaxar kwadri godda u r-restawr ta’
erbgha ohra; standard, umbrella tal-vjatku u tmien fanali; kappa, zewg tunicelli, kanapew tal-
imbrukkat u d-damask, u velumeral; erba’ ammitti, tnax-il dvalja u sopradvalja; konfessjonarju
u erba’ bankijiet, kustodja u salib; erba’ purtieri tad-damask; u damask tas-suf.3

Dun Guzepp sa mill-bidu tal-hidma tieghu f’San Giljan sa wara mewtu wera generozita kbira
mal-Knisja ta’ San Giljan tant |i hallas minn butu diversi opri tal-arti u oggetti liturgici. Hekk
insibu li fl-ewwel sbatax-il sena tal-hidma tieghu hallas minn butu ghal sagristija gdida, il-fonti
tal-maghmudija msemmi aktar ’il fuq (li jissemma fiz-zjara tal-Isqof Pace Forno fl-1864%), il-
pitturi tal-Via Sagra, lampier u ostensorju indurat.>® Hu talab ukoll sabiex jinghataw zewg fanali
mill-Gvern sabiex dawn jitpoggew quddiem il-knisja. Din inghatat ukoll ganpiena li kienet
tinzamm it-tarzna, fuq talba tat-Tabib Calcedonio Parnis li saret fl-1859.37

Titular Gdid: I-Assunzjoni ta’ Marija

Achille Ferris, fil-ktieb tieghu fuq il-knejjes ta’
Malta u Ghawdex ippubblikat fl-1866, jirreferi
ghall-knisja maghrufa bhala ‘Ta’ Lapsi’ bhala
‘I-Knisja tal-Assunzjoni tal-Vergni Mqgaddsa
Marija’. Huwa jispjega li I-lagam ‘Ta’ Lapsi’
kien gej minn wiehed mill-kwadri tal-artali
laterali ddedikat lill-Axxenzjoni. Isostni wkoll
li din il-knisja sa mill-gedem kienet iddedikata
lil San Giljan. Madankollu, jghid li I-kwadru
titulari kien jirrapprezenta [-Assunta, bil-
Qaddis Konfessur Giljan u |-Appostlu Pawlu, u
li dan kien impitter minn Antonio Falzon u gie
rregalat lill-knisja minn Dr Michele Parnis.3®

X'wassal ghal din il-bidla fit-titular ma nistghux
nghidu fic-¢ert. Bonnici jatribwixxi din il-bidla
ghal decizjoni ta’ Xerri. Madanakollu fir-ricerka
tieghi, gatt ma sibt xi riferenza ghal dan u
langas xi devozzjoni partikolari li Xerri kellu lejn
[-misteru tal-Assunzjoni. Nistghu nispekulaw i
dan it-tibdil kien frott tal-entuzjazmu li tqajjem
meta f1-1848, I-Isqof Sant, bl-approvazzjoni tal-
Knisja u ta’ Ruma, iddikjara lill-Vergni Marija
Mtellgha s-Sema bhala Patruna Specjali tal-
Gzejjer Maltin.*®

Dettal mill-Kwadru Titulari ta’ Santa Marija, Zejt fug
it-tila, xoghol Antonio Falzon fI-1855

ll-festa ta’ Santa Marija f’San Giljan bdiet tigi ¢celebrata bil-festi esterni. Din il-festa saret
popolari, minkejja I-fatt li din kienet devozzjoni gdida ghal din il-knisja, pparagunata ma’ dik
lejn San Giljan u Lapsi, li sa mis-Seklu XVI kienu popolari.

FI-1842, il-Gvernatur Sir Henry Bouverie zar lill-Onorevoli Aspinalt fid-dar tal-villeggjatura
f’San Giljan proprju nhar il-15 t’Awwissu. Dakinhar filghaxija gew organizzati loghob tan-nar u
mixghela. Saret ukoll il-gostra li ghaliha I-Gvernatur offra t-tieni premju®.

Fil-festi organizzati fl-1852, saret mixghela lejlet is-solennita. Ghal din |-okkazjoni nxteghel
ukoll il-Palazz Spinola, li kien ged jintuza mill-Patrijiet Gizwiti, u li offra spettaklu lil kull min
rah.” FI-1854, il-festi kienu kkoncentrati madwar il-knisja mkabbra mill-gdid. Il-knisja kienet
imzejna mill-ahjar u I-konkorrenza tal-poplu kienet wahda tajba. ll-Patrijiet Gizwiti u l-alljievi
taghhom assistew ghas-sagrificéju divin. ll-Palazz Spinola kien imdawwal kemm lejlet u nhar
is-solennita.*

Fis-sena ta’ wara saret il-kwindicina, fejn kuljum kienet titkanta is-Salve Regina u I-litanija,
u wara kienet tinghata |-Barka Sagramentali. Nhar il-15 t’Awwissu |-attendenza tal-fidili
kienet wahda kbira. II-Gizwiti kantaw il-matutin/tifhir ta’ sbieh il-jum u gew i¢¢elebrati diversi
quddisiet, b’dawk li jitgarbnu jagbzu t-300. Waranofsinhar il-poplu ngabar il-knisja ghar-
recita tar-ruzarju, orazzjoni/panigierku mir-Rev. Dr Carlo Falzon, Via Sagra u |-kant tal-ghasar,
Salve, litanija u l-innu Tantum Ergo mill-Patrijiet Gizwiti, bil-Barka Sagramentali taghlaq i¢-
celebrazzjonijiet. It-titular il-gdid tgieghed f’postu lejlet is-solennita’ ta’ dik is-sena. Dakinhar
saret ukoll il-mixghela.”® Din saret ukoll fl-1857.%

Sentejn wara |-festa giet iccelebrata mill-Vici-Parroku Xerri u kienet tinkludi I-vespri solenni,
quddiesa kantata u panigierku. ll-knisja kienet armata b’mod mill-isbah u I-konkorrenza kienet
kbira, grazzi ghall-impenn u z-zelu ta’ Dun Guzepp.* FI-1860, |-festa giet i¢¢elebrata nhar il-
Hadd ta’ wara Santa Marija* u l-istess gara sena wara fejn Xerri ghamel rikors lill-Papa Piju IX
ghal dan il-ghan.

Festa ta’ San Giljan

FI-1877 insibu li |-festa ta’ San Giljan giet i¢¢elebrata kemm gewwa I|-knisja u kemm b’mod
estern. Gewwa |-knisja I-muzika kienet taht id-direzzjoni tas-Surmast Malfiggiani. Barra saret
il-mixghela, loghob tan-nar, il-gostra u marci mill-Banda Nazionale Vincitrice*” u baned mill-
Furjana u minn Birkirkara. Il-poplu attenda bi hgaru.

Ma nafux jekk il-festi ta’ San Giljan u Santa Marija kienu jigi ¢éelebrati fl-istess zmien. II-ftit
evidenza li ghandna taghtina x’nifhmu li mhuwiex il-kaz. Dan ghaliex ma nsibu |-ebda sena
fejn iz-zewg festi huma rrappurtati li saru. Nafu izda, li |-festa ta’ Santa Marija bagghet tigi
ccelebrata fil-knisja sahansitra wara t-twaqqif tal-Parro¢ca, minn informazzjoni li wiehed isib
fir-registri tal-hlasijiet li kienu jsiru mill-Prokura tal-Lampier.*® Dan jista’ jaghtina indikazzjoni i
r-rieda tal-poplu ghal darb’ohra wasslet ghall-bidla fit-titular.

Oggezzjonijiet mill-Kapitlu Elenjan ghat-Twaqqif ta’ Parrocca

Meta Dun Guzepp Xerri nhatar Viéi-Parroku u ntbaghat San Giljan, mat-twaqqif tal-viéi-
parrocca fl-1852, il-Prepostu ta’ Birkirkara Dun Guzepp Debono, ma sab l-ebda oggezzjoni
ghal dan. Izda gieghed kundizzjoni wahda: Xerri ma kellu jippretendi |I-ebda salarju u kumpens
mill-Parrocca. Ghaldagstant, Xerri kien jiddependi ghalkollox mill-offerti tal-fidili u b’mod




partikolari tal-villegjanti (li ovvjament kienu aktar sinjuri mill-bdiewa u s-sajjieda tal-post) biex
jghix. Dan il-fatt hu accennat ukoll f’rapport fil-gazzetta L'Ordine tat-18 t’‘Awwissu 1854, fejn
il-vici-parroku gie mfahhar ghall-gid spiritwali li kien gieghed jaghmel mar-residenti. Ir-rapport
izid li grazzi ghal Xerri u |-offerti generuzi tal-poplu, I-knisja kienet ghamlet progress sostanzjali
fl-ahhar snin. L-istess rapport izid li sa dik il-gurnata I-ispejjez ghall-hajja tal-vici-parroc¢éa u
I-kurat taghha kienu jiddependu mill-offerti tal-fidili u r-residenti tal-inhawi. Ir-rapport jawgura
li din is-sitwazzjoni tigi ndirizzata bl-ghoti ta’ benefizzju mill-Knisja jew mill-Gvern ghaliex is-
sitwazzjoni ma kenitx tenibbli.*

FI-1862, bil-mewt tal-Arcidjaknu tal-Katidral, il-Kan. Dun Manwel Rossignaud, sfaw vakanti xi
benefizzji li waqghu f’idejn il-Gvern. Ghaldagstant, il-poplu ta’ San Giljan, ghamel petizzjoni
lill-Gvernatur Sir John Gaspard Le Marchant, bil-ghan li huwa jassenja wiehed minn dawn
il-benefizzji lil Dun Guzepp. Xerri min-naha tieghu, ukoll ghamel petizzjoni bl-istess ghan u
bil-kundizzjoni li jekk jinghatalu I-benefizzju, dan jirrinunzja ghalih kemme-il darba jkollu jitlag
minn San Giljan. Flimkien mal-petizzjoni, Xerri pprezenta riferenza ta’ Sir Ignatius Bonavita, i
ghal diversi snin kien Prim Imhallef u kellu dar tal-villeggjatura f’San Giljan. Bonavita fahhar il-
hidma ta’ Xerri. Il-Gvernatur, fug parir tal-Avukat tal-Kuruna Sir Adrian Dingli, ac¢etta t-talbiet
u l-warrant ghall-ghoti tal-benefizzju maghruf bhala ‘Benificio Tabone’ jew ‘Commenda di San
Giacomo’ inhareg fit-3 ta’ Lulju 1862.%°

L-istess rapport jaghtina x’nifhmu li kien hemm tentattiv iehor sabiex il-Knisja ta’ San Giljan
issir parrocca: ‘ci spiace sommamente nel sentire che la erezione di questa Chiesa in Parrocchia
abbia incontrato degli imreveduti ostakoli’. Dan it-tentattiv huwa kkonfermat minn E.B. Vella li
jghidilna li I-Giljanizi ma kenux sodisfatti bil-vi¢i-parrocéa u xtaqu li I-knisja taghhom tinghata
t-titlu ta’ parrocca. Jirrakkonta li meta miet il-Prepostu Debono, I-Isqof kien hareg avviz sabiex
javza lil dawk li kienu ser japplikaw ghal dan il-post li kellhom iwieghdu li ma jkunux ta’ tfixkil
meta bic¢a mill-parrocéa tinfired u tinghata l-awtonomija. Il-kanonci xejn ma kienu kuntenti
b’dan ghaliex kienu jafu li meta titlag bi¢ca mill-parro¢ca n-numru tal-kanonci tal-Kapitlu
Elenjan kien jitnagqgas. Ghalhekk ipprotestaw bil-gawwa kontra dan I-avviz f-10 ta’ Ottubru
1853. Izda Ifiljali kienu lehhqu semghu b’dan I-imbierek avviz tal-Isqof u ghalhekk in-nies ta’
San Giljan u San Gorg, li kienu jammontaw ghal madwar 660 ruh, bil-barka tal-vi¢i-parroku
taghhom kitbu lill-Papa Piju IX u talbuh iwettaq ix-xewqga taghhom li San Giljan isir parrocéa.
Fug din il-haga Ruma riedet tisma’ x’kellhom xi jghidu I-Prepostu I-gdid, Dun Kalcidon Agius u
I-kanonci tal-Kolleggjata. Dawn kitbu lill-Isqof fit-tul u spjegawlu ghalfejn dan ma kellux isir, kif
kien jagbel lilhom. B’hekk San Giljan baga’ vi¢i-parro¢ca.®

Jidher li wara l-ewwel tentattiv li I-Giljanizi ghamlu biex San Giljan isir parroéca, tentattiv li
gie mfixxkel mill-kanon¢i tal-Kapitlu Elenjan, nibtet ¢ertu antipatija u animozita bejn iz-zewg
partijiet. Ittra sarkastika, iffirmata bl-inizjali R.S. fil-gazzetta L'Ordine tas-17 ta’ Awwissu 1855 (is-
sena li fih gie jnawgurat it-titular il-gdid) taghtina hjiel ta’ din ir-relazzjoni nstabbli bejn iz-zewg
partijiet. L-awtur jikteb li r-‘Reverendissimi Sinjuri Kanonéi tal-Cappa Magna’ ma kellhomx il-
pjacir i, kif kien jigri kull sena, jaghtu s-sehem taghhom fil-festa ta’ Santa Marija fil-Knisja Vici-
Parrokkjali ta’ San Giljan. Huwa jghid li dakinhar tas-solennita tal-Assunta ra lil hafna minnhom
lebsin ilbies sekulari u jispekula li ohrajn, peress li kienet gurnata sabiha, setghu marru jistadu,




u b’hekk imitaw I|-predecessuri taghhom
I-Appostli. Jaghlaqg I-ittra billi jikteb li haseb
li dan il-fatt kien jisthoqglu li jissemma u
jiskuza ruhu mieghu nnifsu tal-hin li hela
sabiex jikteb din I-ittra fuq il-komportament
tal-kanonci.>?

Fuq |-Ghatba tal-Ghoti tal-Parroééa — Zjara
tal-Isqof Anton Marija Buhagiar

FI-1888, zar il-Knisja Vici-Parrokkjali ta’
San Giljan, I-Isqof Anton Marija Buhagiar.
Buhagiar kien Kappuccéin u ftit wara
|-ordinazzjoni presbiterali tieghu, halla Malta
ghat-Tunezija fejn wettaq xoghol missjunarju.
Gie mahtur Isqof ta’ Ruspe u Awziljarju tal-
Kardinal Lavigerie mill-Papa Ljun XIII fl-1884.
Intbaghat Malta fejn serva ta” Amministratur
Appostoliku, sakemm intbaghat f’missjoni
diplomatika f'San Domingo, il-Haiti u
I-Venezwela fI-1890.%

Fir-rapport iddettaljat ta’ din iz-zjara®, il- L-lsqofAnton.‘Bu';agiar; Amministratur Appostoliku
knisja tissemma bhala ’I-Knisja Parrokkjali

ta’ San Giljan taht l-isem tal-Axxenzjoni tas-Sinjur Taghna Gesu Kristu u San Giljan li tinsab
imwaqqfa fil-limiti tal-Insinji Knisja u Kolleggjata ta’ Birkirkara’. Evidentement it-titlu ta’ knisja
parrokkjali huwa zball tal-kancillier tal-vizta. Madankollu huwa interessanti li ninnutaw li ma
tissemma mkien d-dedikazzjoni tal-Assunzjoni. Dan ikompli jikkonferma I-possibilta li t-titular
rega’ thiddel, u dan sahansitra gabel it-twaqqif tal-parrocca.

Ir-rapport jaghtina x'nifhmu li z-zjara saret bil-pompa kollha. L-Isqof wasal il-knisja mzejjen
bil-cappa magna u bil-galero®, akkumpanjat mill-Kon-vizitatur: il-Kan. Gwann Maria Tabone u
I-Kan. Gorg Falzon u l-istess Kancillier tal-vizta u Cerimonier Gwanni Battista Buhagiar. L-Isqof
gie milqugh u mdahhal il-Knisja mill-Amministratur Dun Guzepp Xerri D.D., li kien liebes stola u
kappa, u li f’idejh kellu I-asperges. L-Isqof bierek lil ta” madwaru u baga’ sejjer fuq il-ginokjatur
fejn giem u bies il-kurcifiss. Ipproceda sabiex jin¢ensa lill-knisja u wara tkantat I-antifona
Sacerdos et Pontifex fi stil Ambrosjan. Dahal il-knisja taht il-baldakkin, li garrew membri ta’
sodalita tas-sagrament (zgur mhux il-fratellanza ghaliex din twaqgfet fI-1895) u mexa sal-altar
il-maggur fejn il-vici-parroku gara diskors in-naha tal-Epistola. Wara dan, Buhagiar tela’ fuq
[-altar il-maggur u ta |-barka pastorali tieghu lill-fidili migbura.

L-Isqof, flimkien mal-kon-vizitaturi, kompla billi tela’ fug it-tron imhejji ghalih fejn nehha l-cappa
magna, libes l-ammittu, i¢-¢inglu u l-istola, il-pivjal, il-kappa bajda u I-mitra, ha |-baklu u mar
fuq l-artal flimkien mal-vici-parroku li kien liebes ilbies korali. [l-muzicisti u kantati esegwew
I-innu Tantum Ergo. Xerri fetah it-tabernaklu fejn kien jinzamm is-Santissimu Sagrament u

wara I-Isqof ta gima u néensa lil Kristu fis-Sagrament tal-Ewkaristija. Ordna |i jinbidel it-tilar
tat-tabernaklu. Wara rega’ gie ntonat I-innu Tantum Ergo u |-Isqof tal-Barka Sagramentali.

Wara li s-sagrament rega’ ddahhal lura fit-tabernaklu, |-kon-vizitaturi ngabru madwar it-tron,
libsu I-iswed u kantaw I-innu De Profundis b’suffragju, biex jinhafru d-dnubiet tal-erwieh
mejtin. Hekk kif spicca I-innu, I-Isqof nehha dawn il-hwejjeg u rega’ libes l-abjad u flimkien
mal-amministraturi [-ohra rega’ mar fuq l-altar fejn nizel gharkupptejh u intona I-Veni Creator,
li tkanta alternat bejn is-sacerdoti u I-kanturi.

L-Isqof Buhagiar amministra s-sagrament tal-Grizma lil diversi subien u bniet b’solennita
kbira. Wara dan rega’ libes il-cappa magna u zar l-artali wiehed wiehed. Ra wkoll fejn kienu
jinzammu z-zjut tal-morda u |-fonti tal-maghmudija u kkonferma li kollox kien mizmum kif
suppost. Wara dahal fis-sagristija u ezamina I-kalcijiet, pateni, ostensorju, missali, paramenti
sagri, u l-apparat liturgiku u fahhar bl-ghola mod dak kollu li sab.

Konkluzjoni

Permezz ta’ din iz-zjara wasalna fuq |-ghatba ta’ sena importanti fil-grajja tal-Knisja ta’ San
Giljan: I-1891. F'dan l-artiklu rajna kif il-Vi¢i-Parroku Xerri rnexxielu jibni komunita u jsahhah u
jorganizza dak li sab meta ntbaghat San Giljan. Xerri hadem kemm fuq il-pastorali man-nies, kif
ukoll sabiex il-knisja tkun armata u mzejna dejjem aktar b’dak kollu li kien hemm bzonn. Din il-
hidma zgur li kienet importanti sabiex il-Giljanizi jakkwistaw dak li kienu ilhom hergana ghalih.
Izda fuq dan nitkellmu fl-edizzjoni li jmiss, prec¢izament meta nkunu geghdin niccelebraw il-
125 sena mit-twaqqif tal-Parro¢éa ta’ San Giljan.

